
 Title:  Need  to  check  adulteration  of  diesel  and  shortage  of  kerosene  oil  in  several  places  of  Uttar  Pradesh..

 श्री  गमसागर  रावत  (बाराबंकी)  :  अध्यक्ष  महोदय,  देश  के  अंदर  डीजल  में  मिट्टी  का  तेल  मिला  कर  बेचने  की  प्रवृत्ति  बढ़ती  जा  रही  है।  हमारे  जनपद  बाराबंकी,
 हैदरगढ़  में  एक  ही  परिवार  में  डीजल  और  मिट्टी  के  तेल  के  दो  लाइसेंस  थोक  विक्रेता  के  हैं  ।  मिट्टी  का  तेल  ईंधन  और  रोशनी  के  लिए  फुटकर  दुकानों  .से  जनता  को
 मिलना  चाहिए,  वे  थोक  के  डीजल  में  मिट्टी  का  तेल  मिला  कर  तीन-चार  गुना  पैसा  कमाने  का  काम  कर  रहे  हैं।  इस  मिलावटी  तेल  से  किसानों  के  इंजन  और  ट्रेक्टर  के
 पुर्जे,  खराब  हो  रहे  हैं।  इस  वजह  से  झोंपड़ियों  में  रहने  .वाले  गरीब  लोगों  को  मिट्टी  का  तेल  नहीं  मिल  रहा  है।

 उत्तर  प्रदेश  में  मिलावटी  तेल  बिक  रहा  है  और  गरीबों  को  तेल  नहीं  मिल  रहा  है।  इसलिए  मेरी  आपके  माध्यम  से  [सरकार  ससे  मांग  है  कि  इस  पर  उचित  कार्यवाही  करें।


